
TEMIR YO‘L TRANSPORTIDA 
XIZMAT KO‘RSATISH 
SAMARADORLIGINI 
OSHIRISHDA XORIJ 
MAMLAKATLARINING 
TAJRIBASI
Raxmonov G‘ayrat Ismatulloyevich
Muhammad al-Xorazmiy nomidagi
Toshkent axborot texnologiyalari universiteti tadqiqotchisi

Annotatsiуa: Maqolada temir yo‘l transportida xizmat ko‘rsatish samaradorligini oshirishda xorij mamlakatlarining tajribasi 
qalamga olingan. Muallifning eʼtiroficha, xorij mamlakatlarida temir yo‘l stansiyalararo qatnovning tezkorligi va ko‘pligi 
tufayli xizmatlarning o‘ta hamyonbop bo‘lishini hamda ularning operatsion harajatlari uchun turli qulayliklarni taʼminlashga 
qaratilgan. Bu tajribani mamlakatimizda sinab ko‘rish ichki turizmni kuchayishi hamda boshqa transport xizmatlarining 
arzonlashuviga taʼsir qiladi.

Kalit so‘zlar: temir yo‘l, transport, xizmat ko‘rsatish, xorij tajribasi, qatnov, hamyonbop transport xizmatlar, yo‘l iqtisodiyoti.
Abstraсt: The article describes the experience of foreign countries in improving the efficiency of railway transport services. 
According to the author, in foreign countries, the railway is aimed at providing services that are very affordable due to 
the speed and frequency of inter-station transportation and various conveniences for their operating costs. Testing this 
experience in our country will increase domestic tourism and lower the cost of other transport services.

Keу words: railway, transport, service, foreign experience, commuting, affordable transport services, road economy.
Аннотация: В статье описан опыт зарубежных стран по повышению эффективности услуг железнодорожного 
транспорта. По мнению автора, в зарубежных странах железная дорога направлена ​​на предоставление услуг, 
весьма доступных за счет скорости и частоты межстанционных перевозок и различных удобств за стоимость их 
эксплуатации. Апробация этого опыта в нашей стране позволит увеличить внутренний туризм и снизить стои-
мость других транспортных услуг.

Ключевые слова: железная дорога, транспорт, сервис, зарубежный опыт, коммутация, доступные транспортные 
услуги, дорожное хозяйство.

K I R I S H
Temir yo‘llar quruqlikdagi transportning boshqa turlaridan o‘z vaqtida va ommaviy yuqori tezlikda tashish 

bo‘yicha sezilarli darajada ustundir va ko‘pincha energiya samaradorligi, atrof-muhitga ta’siri va boshqa jihatlari 
bo‘yicha ustunligini namoyish etadi. Bundan tashqari, kundalik hayotda, masalan, ish va maktabga borish kabi 
keng qo‘llaniladigan va mintaqaviy rivojlanish kabi katta tashqi iqtisodiy ta’sirga ega bo‘lgan xususiyatlardan 
tashkil topgan transport vositasi bo‘lib, uning asosi sifatida muhim rol o‘ynaydi. Iqtisodiy jamiyat va odamlar 
hayoti jamiyat ehtiyojlarini qondiradigan ijtimoiy kapitaldir [1].

Bunday xususiyatlarga ega temir yo‘llar so‘nggi yillardagi ijtimoiy o‘zgarishlar, masalan, islohotga muhtoj 
jamiyat va aholining atrof-muhit muammolari haqida xabardorligining oshishi sharoitida jamoat transportining 
tayanchi sifatida ortib borayotgan jihatlarni jalb qilmoqda. Biroq, so‘nggi yillarda yo‘lovchi temir yo‘li biznes 
muhitiga qarab, biz talabning sezilarli darajada oshishini kuzatish mumkin bo‘lib, temir yo‘l qurilishi xarajatlari 
ortib borayotgani, yer olish bilan bog‘liq murakkabliklar va qurilish muddatlari uzoq vaqt talab etishi noqulayliklar 
keltirib chiqaradi [2]. 

Temir yo‘l operatorlari uchun temir yo‘lni rivojlantirishga sarmoya kiritish uchun imtiyozlar tobora past bo‘lib 
bormoqda. Bundan tashqari, yo‘lovchi temir yo‘l biznesi o‘ziga xos tarzda kuchli mintaqaviy eksklyuzivlik bilan 
ajralib turadi va shunday hududlar va tarmoqlar mavjudki, ularda raqobat tamoyilini amalga oshirish qiyin, bozor 
tamoyillari asosida qulayliklarni yaxshilash orqali biznesni jonlantirish undandan murakkab.

Tadqiqotda qiyosiy tahlil, mantiqiy tahlil, tizimli tahlil, statistik guruhlash, sintez, induksiya va deduksiya 
usullaridan foydalanildi.

T A H L I L  V A  N A T I J A L A R
Temir yo‘l xizmati iqtisodiyoti va atrof-muhitning xususiyatlariga nazar tashlaydigan bo‘lsak, yo‘lovchi temir 

yo‘l iqtisodiyotini jonlantirish orqali foydalanuvchi tajribasini yaxshilash kabi so‘nggi tartibga solish choralarining 
kutilgan natijalari to‘liq amalga oshishini ko‘rish qiyin [2]. 

Hind iqtisodchi olimlar Varali Pitavan va Kamonchok Sutivartnaruyeputlarning fikriga ko‘ra “temir yo‘l 
xizmatiga ta’sir etuvchi omillar har bir tadqiqotdagi kontekst va vositalar tadqiqot loyihalarida bir xil emas. 
Tarmoqning infratuzilmasini barqarorligini ta’minlovchi loyihalari qamrovida tadqiqotlar izchil olib borilgan o‘tka-
zilgan bo‘lishiga qaramasdan, hech qaysi olim ularni mujassamlashtirgan holda ilmiy kontekstda alohida tizim-
lashtirmagan” [6].

Temir yo‘l xizmatining temir yo‘l transportlar klassifikatsiyasining funksional maqsadga yo‘naltirilganligi aso-
sida olib boriladi. Ba’zi temir yo‘l transportlari ishlab chiqaruvchilar o‘z mahsulotlari assortimentini ko‘paytirshiga 
intilishganlaridek, mazkur sohada ham xizmat ko‘rsatishning muvofiqligini ta’minlash uchun xizmat ko‘rsatishga 
yo‘naltirilgan temir yo‘l transportining asosiy boshqaruv qismlari va tarkibi turlarini o‘rganish talab etiladi. 

“Temir yo‘l transpotrida xizmat ko‘rsatish” deganda Yevropa mamlakatlari temir yo‘l orqali yuk tashishni 
hamda uning logistikasini tushunadi. Biroq, temir yo‘l transportlarida xizmat ko‘rsatish uchun faqatgina tashish 
emas, balki sifatli va qulay tashishga urg‘u bergan holda rivojlantirilishini, shu bilan bir qatorda u orqali va unga 
doir xizmatlarni ham mutanosib ravishda o‘zgartirishiga to‘g‘ri kelishi kuzatiladi [3].

Temir yo‘l transportida xizmat ko‘rsatish undagi vositalarning qamrovi bilan belgilanadi, shunga ko‘ra 
ularning asosiy vositalari lokomotiv, yo‘lovchi vagonlar, vagonlar, temir yo‘l vagonlari hamda poezdlar tarkibiga 
ajratiladi. Ularning xizmat ko‘rsatish yuzasidan ahamiyati va iqtisodiy faoliyatni boshqarishdagi o‘rni yuzasidan 
tasnifi mazkur tarmoq iqtisodchi olimlaridan ajratilmagan bo‘lib, tadqiqot ishi doirasida temir yo‘l transportida 
xizmat ko‘rsatish vositalarining iqtisodiy xususiyatlari tasnifini amalga oshirishni ilgari surdik.

Shuning uchun, o‘rta va uzoq muddatli nuqtai nazarni tadqiq etgan holda, yangi ijtimoiy ehtiyojlarga javob 
berish, temir yo‘l operatorlari va hukumat tomonidan ma’lumotlarni oshkor qilish va foydalanuvchilarning ovo-
zlarini to‘g‘ri tushunishga yordam berish uchun mavjud tizimdan xorij tajribasiga yuzalanamiz. 

Temir yo‘lni rivojlantirishga qaratilgan chora-tadbirlarni keng ko‘lamli nuqtai nazardan ko‘rib chiqish zarurati 
jahon iqtisodiy forumlarda muhokamalarni davom ettirish, ularda bildirilgan fikr-mulohazalarni inobatga olish, 
so‘ngra ularni jonlantirish ustida izlanishlar olib borishni taqozo etadi. Bundan ko‘zlangan maqsadni izohla­
ganda, temir yo‘lni rivojlantirishga ko‘maklashish chora-tadbirlariga oid muammoli mulohazalarni tizimlashtirib, 
jahon mamlakatlarining qo‘llagan chora-tadbirlarini o‘rganish orqali modellarni ishlab chiqish uchun imkoni-
yatlarni kengaytirish mumkin.

1.1-rasm: Dunyodagi eng yaxshi sharoitga ega temir yo‘l transportlari, 2023-y1

1	 https://www.noticiasdegipuzkoa.eus/economia/2012/10/10/espana-diez-paises-mundo-mejor-4359449.html 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1432 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  № 4-son.

Shveytsariya temir yo‘l transporti uchun eng yaxshi sharoitlarga ega bo‘lgan birinchi o‘ntalikka kirgan 
bo‘lsa, Yaponiya va Gonkong mos ravishda ikkinchi va uchinchi o‘rinlarni egallab, yuqori shohsupani egal-
lashga muvofaq bo‘lgan. Fransiya to‘rtinchi, Singapur beshinchi, keyingisini Finlyandiya va yettinchi o‘rinda 
Germaniyani ortda qoldirdi. Ispaniya sakkizinchi o‘rindan keyin to‘qqizinchi va o‘ninchi o‘rinlarda birinchi o‘nlikni 
Gollandiya va Koreya yakunlaydi [5].

Shveytsariyaning temir yo‘l tizimini o‘rganish davomida barcha ustunliklardan unumli foydalanganligini 
e’tirof etish mumkin. Uning keng ko‘lamli barcha mamlakatlarga yaqin joylashuvi temir yo‘ldan foydalanish 
darajasini o‘ta yuqori pog‘onaga chiqishiga sabab bo‘lgan. Mazkur mamlakatda har yarim soatda poyezd qat-
novi tashkil etilgan bo‘lib, dunyodagi jamoat transporti sifatida eng yirik temir yo‘l infratuzilmasiga ega sanaladi. 
Mamlakatda jami 28 000ta temir yo‘l stantsiyalari mavjud bo‘lib, ular orasidagi masofa bir necha soatni daqiqani 
tashkil etadi. Shveytsariyada ma’lum bir poyezddan qolib ketish bilan bog‘liq muammo mavjud emas, u yerda 
yo‘llar kesishmasi yuzasidan istalgan manzilga yetib boorish imkoniyati mavjud bo‘lib, bu qulaylik shaharlaro 
tizimda ham yo‘lga qo‘yilgan [11]. Chiptalarni esa, xarid qilish bilan bog‘liq muammo deyarli mavjud emas, deyarli 
70% aholi chiptalarni raqamli tarzda xaridni amalga oshirib sayohat qiladi. Mazkur mamlakatda temir yo‘l ope­
ratorlari asosan 4 ta mamlakatning serqatnovligini boshqarishadi, Shveytsariya- SBB/CFF, Germaniyaning 
tezyurar poyezdlari -ICE, Fransiyaning tezyurar poyezdi TVG hamda AVstriyaga tegishli tezyurar RailJet singari 
kompaniyalarni qat’iy jadval asosida yo‘naltirib turadilar. 

Temir yo‘l transportining xizmati yuzasidan birinchilkda turgan Shveytrasiyaning asosiy muvafaqqiyati 
xalqaro mamalaktlarga qatnovning o‘ta yuqori mashhurligi bilan ajralib turadi, jumladan, Myunxen, Avstriya, 
Italiyaning nufuzli va tarixiy joylariga borishda o‘ta qulay marshrutiga ega bo‘lib, valyutaning qo‘llanilishi bilan 
bog‘liq muammo mavjud emas. Shuningdek, stanstiyalarda yo‘lovchilarning adashib qolishlari ehtimoli o‘ta past 
bo‘lib, bunda temir yo‘l kompaniyasining hodimlari deyarli har qadamda yo‘naltirib turishadi. 

Mazkur mamlakatda xususiy tezyurar poyezdlar xizmatlari mavjud bo‘lib, uning yo‘lovchisi sifatida barcha 
yoshga doir qulayliklar yaratilgan. Jumladan, qariyalar uchun yumshoq o‘rindiqlar hamda mahsus magnitli has-
salar beriladi, yosh bolalar ucuhn qatnov davomida mazmunli sayohat qilishlari uchun turli xil o‘yinchoqlar beri­
ladi. Chekish uchun alohida vagon tashkil etilgan bo‘lib u vagonning havosi muntazam yelvizak qilinib turiladi. 
Shuningdek, deylik manzilga yetadigan chipta olmagan bo‘lsangiz, manzilingizga qadar uzaytirgan holda chip-
tani poyezdning Ichida olishingiz mumkin. Eng qulayligi shundaki, poyezdlarda pul yeshish apparatlari hamda 
kode apparatlari mavjud. Bu esa, o‘z navbatida poyezdda yerda yurgandek xizmatlardan foydlaanishingiz 
mumkin deganidir. Albatta bu kabi qulayliklar mazkur mamlakatning temir yo‘l transporti xizmatini birinchilikda 
o‘rin egallashini hamda uning samaradorligini ta’minlashga xizmat qiladi. 

Yaponiya qudratli mamlakat, iqtisodiy barqaror hamda doimiy rivojlanishni e’tibor ostidan qochirmaydigan 
yurtdir. Unda temir yo‘l orqali yo‘lovchilarga xizmat ko‘rsatishning ustunligi temir yo‘l transportining o‘ta yuqori 
tezlikda harakat qilishiga erishilganligidir. Yaponiyaning 43% aholisi orasi 300 km bo‘lgan masofadagi hududda 
ish joyiga ega holda qatnovning intensivligiga ta’sir qiladilar  [7]. Shuningdek, bunda Yaponiyaning tezyurar 
poyezdlarining hamyonbopligi va vaqt jihatdan uzoqni yaqin qilishi xizmatning hayotiylik siklining yuqoriligini 
tavsiflaydi. 

Temir yo‘l islohoti modelining samaradorligi ma’lum bir davlatda temir yo‘l transportining ishlash sharoit-
lariga bog‘liq. Jahonda yuk aylanmasining 80% dan ortig‘i va temir yo‘l orqali yo‘lovchi tashishning 50% dan 
ortig‘i infratuzilmasi va transport faoliyati integratsiyalashgan temir yo‘llar hisobiga amalga oshirilayotganini 
eslash o‘rinlidir. Temir yo‘l transporti samaradorligini oshirish muammolarini hal qilib, ayrim mamlakatlar uni 
isloh qilishning o‘ta radikal yo‘li - xususiylashtirish yo‘liga o‘tdi [9].

Buyuk Britaniya temir yo‘l islohoti tahlili shuni ko‘rsatadiki, hukumatning sanoatni xususiylashtirish va infra-
tuzilmani (Railtrackni shakllantirish) Britaniya temir yo‘llaridagi operatsiyalardan (70 dan ortiq alohida tijorat 
kompaniyalarini yaratish) ajratishdagi dastlabki maqsadlari ekspluatatsiya samaradorligini oshirish, xizmat 
ko‘rsatish sifatini yaxshilash va umuman olganda xavfsizlikni yaxshilashga erishilmadi, garchi ular islohotning 
sezilarli ijobiy oraliq natijalarini berdi: sanoatning moliyaviy ko‘rsatkichlari keskin yaxshilandi; davlat byudjeti 
to‘ldirildi; infratuzilmaga sezilarli kapital qo‘yilmalar paydo bo‘ldi [8].

Tadqiqotlar shuni ko‘rsatadiki, Britaniyaning temir yo‘l tarmog‘iga sarmoya kiritish xususiylashtirish va aksi-
yalarni sotishdan tushadigan mablag‘lar va xususiy sektor kreditlarisiz amalga oshirilmaydi. Islohotlar das-
turi amalga oshirilgach, bozor ulushi va transport hajmi o‘sishni boshladi, mehnat unumdorligi ikki baravar 
oshdi. Biroq, umuman olganda, islohotlarning muvaffaqiyatsiz natijalari hukumatni temir yo‘l transportini davlat 
nazoratiga qaytarishga majbur qildi.

X U L O S A
Soha iqtisodiyoti imkoniyatlari tahlil etilgan mamlakatlarning temir yo‘l stantsiyalararo qatnovning tezkor-

ligi va ko‘pligi tufayli xizmatlarning o‘ta hamyonbop bo‘lishini hamda ularning operatsion harajatlari uchun turli 

Squlayliklarni ta’minlashga qaratilgan. Bu tajribani mamlakatimizda sinab ko‘rish ichki turizmni kuchayishi hamda 

boshqa transport xizmatlarining arzonlashuviga ta’sir qiladi.

